
kiwiyêsiwâtamowina kâ-ayâyan ita ohc ânima Mental Health Act – otâhkosiw kâ-

kanawêyimiht 

 
kîspin otâhkosiw kâ-kanawêyimiht kiya, aniki ita Advocate’s Office nisitohtamwak 

âskaw kikâ-kî-ayiman êkwa ê-pîkwêtamihikoyan âskaw. an âna kâ-pîkiskwêstamawât 
otâhkosiw êkotê ayâw ka-natotâsk êkwa kikâ-kî-nisitohtamohik wiyêsiwâtamowina. 

kiskisi namôya kipêyakon. 
 
kâ-ati-otâhkosiwîyin ita ohci anima Mental Health Act, mistahi kihayân 

wiyêsiwâtamowina ta-wîcihikoyan. sîpâ ôhi ê-masinahikâtêki ita ôhi 

wiyêsiwâtamowina ta-kiskêyihtamohisoyan. 
 
wiyêsiwâtamowina ohci mâna ka-pihtokwahikawiyan ahkosîwikamikohk êkây 

kîspin nohtê-itohtêyani (ka-asiwahikowiyan) 

 
kihayân wiyêsiwâtamowin ta-wihtamâkawiyan (êkota kâ-ayât ahpô kâ-

masinahamâkawiyan) tânêhki ohci ka-asiwahikowiyan êkây kâ-nohtê-itohtêyan. 

 
kihayân wiyêsiwâtamowin ta-miyikawiyan kahkiyaw masinahikanêkinwa kâ-kî-

sâkaskinâtahkik ta-pihtokwahikawiyan (Form 1) êkwa ta-kâwi-masinahokawiyan 

(Form 2) masinahikana. 
 
kihayân wiyêsiwâtamowin ta-masinahamawacik Review Panel kâ-itihcik ta-nakinikâtêki 
anihi masinahikana kâ-pihtokwahikawiyan mîna kâ-masinahokawiyan kîspin 

kanawêyimikawiyani ahkosîwikamikohk êkây êkota nohtê-ayâyani. êkonik ôki 
itasiwêwak ahpô êtikwê ka-nakinamwak ahpô môy sôskwâc anihi masinahikana. 
 

ahkosîwikamik anima ta-miyikwak ê-isiyihkâsot êkwa tânisi kika-isi-kâhtiniht ana 

otâpapiw Review Panel êkwa asici anima Application for Review Panel Hearing 

(Form 12) kâ-itamihk. asici mîna kika-miyikwak wîcihitowin ê-isi-nitawêyihtaman 

ta-kîsi-sâkaskinâhtâyan anima masinahikan.  
 
kihayân wiyêsiwâtamowin ta-kiskêyihtamohikoyan ispîhk asiwasiwîyani ahpô kâwi-

masinahokawiyani ahpô wî-nakinikâtêwa. 
 
wiyêsiwâtamowina ohci kâ-isi-paminikawiyan 

otâhkosiw kâ-kî-pamihisot: 
 
kihayân wiyêsiwâtamowin ta-yîkatênaman kâ-paminikawiyan kîspin kikâ-kî-pamihison 

êkwa kaskihtâyani ta-kîsêyihtamâsoyan kwayask kîkwây. (ahkosîwikamik kikâ-kî-



itasiwâtamâkwak êkây kâ-wîhtamâskik kîspin itêyihtêtwâwi kikâ-kî-misiwanâhcihison 

ahpô kikâ-kî-misiwanâhcihâw kotak awiyak. itasiwâtmâwin anima 

 
kâ-nakânahkik ka-waskawîyan, ahpô maskihkîsisa kikâ-kî-miyikwak, ê-isi-itôtaht 

awiyak kwayask ta-manâ-waskawît êkwa omâmitonêyihcikan kâ-ayât awiyak). 

 

êkây nitawêyihtamani ta-paminikawiyan, kimaskihkîwiyinîm kikâ-kî-itisahok 

Review Panel ta-masinahokawiyan. aniki Review Panel ka-kitâpahtamwak ê-isi-

isâyâyan êkwa ka-itasiwâtamâkawin kîspin ta-paminikawiyan kiyâm êkây 

tâpwêhtamani ahpô aniki itasiwêwak kikâ-kî-nakinamwak ta-paminikawiyan.  
 

êkây kâ-kaskihtât ka-pamihisot otâhkosiw: 

 
kihayân wiyêsiwâtamowin ta-masinahamawacik Review Panel ta-kakwêcihkêmoyan ta-

kâwi-kitâpahcikâtêk ê-itasiwêt omaskihkîwiyiniw kîspin kî-sâkaskinâhtâw Form 11  
Certificate of Incompetence to Make Treatment Decisions kâ-itamihk, ôm ôma 
wihcikâtêw mîna kîspin êkây kî-kaskihtâyani ta-pamihisoyan ta-
kîsiswâtamâsoyan kîkwây. aniki Review Panel ta-kitâpahtamwak kâ-isikâpawiyan 
ôma êkwa kikâ-kî-nakinamwak anima Form 11 masinahikan ahpô kikâ-kî-ahkami-
âkwamohtahikawin môy tâpwêhtâtwâwi ta-nakinahkik. 

 
wiyêsiwâtamowina ohci ôki Review Panel 

 
kiya êkwa owiyêsiwâcikêw kihayânâwâw wiyêsiwâtamowina ta-ayâyêk ita kâ-mêkicik 

kîkwây kiskêyihcikêwin mêkwâ-mâmaw-apihki (êkây Review Panel itêyihtâtwâwi 
anima kiskêyihcikêwin ta-kî-mâyi-itôtaht awiyak kotak), êkwa ta-kakwêcimâyêkok 

awiyak mêkici kîkwây kiskêyihcikêwin mêkwâ-mâmaw-apihki. 
 
kihayân wiyêsiwâtamowin ta-kakwêcihkêmoyan ta-kâwi-kitâpahcikâtêk kâ-

itasiwêcik ôki Review Panel ita itê êkwa Court of Queen’s Bench. 

 
môsci-wiyêsiwâtamowina 

 
kihayân wiyêsiwâtamowin ta-pîkiskwâtat êkwa ta-pakitiniht ta-kiyôkâsk owiyêsiwâcikêw 

pokw-îspîhk isi. nitawêyihtamani, kikâ-kî-oskêpitên ta-wîcihisk owiyêsiwâcikêw mâmaw-

apitwâwi Review Panel êkwa ita itê kîspin Court of Queen’s Bench. 

 
kihayân wiyêsiwâtamowin ta-kahtinacik okiyôkêwak pokw-îspihk kâ-yôhtênikâtêk 

ahkosîwikamik êkây mâka kîspin maskihkîwiyiniw itêyihtahki ana okiyôkêw ta-kî-

pê-mâyi-itôtâsk. 
 
kihayân wiyêsiwâtamowin ta-kanawêyihtamihk êkây ta-wihtamihk kâhkiyaw 

kiskêyihcikêwin poko mâka ohcitaw Health Information Act âpacihcikâtêki kikâ-

kî-mêkiwak kikiskêyihcikêwin âskaw êkây kâ-kîsiswâtamâsoyan. 
 
kihayân wiyêsiwâtamowin ta-kanawêyihcikâtêk kâhkiyaw kâ-masinahikâtêk kiya ohci 

ahpô wiyawâw kâ-masinahahkik kiya ohc ôma. otatoskêwak ita ahkosîwikamik môy 

kikâ-kî-yôhtênamwak, môy kî-ayamihtâwak, môy kî-manâ-wihtamâskik ahpô 

ka-mwêskahcihkâtahkik kâ-masinahamâkawiyan ahpô kâ-masinahamâskik. 
 
kihayân wiyêsiwâtamowin ta-pîkiskwâtacik Alberta Mental Health Patient Advocate 

Office ita (780) 422-1812 kîspin ayâyani kakwêcihkêmowina ahpô nohtê-
kiskêyihtamani kiwiyêsiwâtamowina ohc ôhi, nâkatohkâtowin kîspin êkwa/ahpô kâ-isi-

paminiht êkây kâ-kî-pamihisot otâhkosiw. 

 


